
Koi ho chu gaothu phuong dia kikou hin tem?

Thiemgao ho iti chon ji um?

Thiemgao hon itobang na atoh ji um?

Numei gaothu seitheina chang um em?

Thiemgao lhem ho kihetna chonchan ipi um em?

Thulhun Lui phaat lai chun mite ding thuthot Pathien a kuon hin
mu ho chu thiemgao ana kiti’n ahi (1 Sam. 9:9).

Alah uva thiemgao lhem jong tampi ana um un, hite ho chun
amaho lung a “agel gel u” asei lele un ahi (Jer. 23:16).

Thu kiselgu hettheina ana nei un, ahung lhung nailou ho jong ana 
he masa thei ui (1 Sam. 9:6), ahin atoh diu kipe hiche bou chu 
ahipon, adang tampi aum nalai e. Hiche thilbol theina kidang
anei u hi amaho a kuon ahipon, Pathien a kuon bou anahi.



“Elijah chu eiho piendol bang a mihiem ma ahivang in, gojuhlouna ding a lunglut tah
a atao le, kum thum le lha gup sung in leisiet chung a go aju poi.” (Jacob 5:17)

Thiemgao ho “thaneina kidang” nei ding a igelkhah
diu kichat um tah ahi. Mosi’n kammuol ahi apaome
in athupha’i (Ex. 4:10); Isaiah’n kamthienglou ahi 
asei in (Isa. 6:5); Jeremiah’n jong chapang behseh
hinalai kahi tin akisuonglel e (Jer. 1:6).

Thilbol kidang tah Carmel muol chung a
abol jou jouvin Lengnu Jezebel gihsalna
ajah jah chun atija behseh in Elijah 
ajammang tai (1 Lengte 19:2-4).

Leng Ahab chonthanhuoina hangsan tah a phoh
ngam a, gojuhlou ding seipihpa Elijah jong “eiho
bang a mihiem ma” ahi akiti (Jacob 5:17).

Pathien in athiemgao ho chamkim sel ahi 
jieh uva alhen ahilou akilang e. Itobang mi 
hi uva hin tem? Pathien ngailu a, athu nit 
jing ding nuom te ahi uve.



THIEMGAO HO ITI CHON JI UM?
“Micaiah in, "Hing jing Pakai min a kitiem kahi, Aman eihil hil sei ding kahi bouve!" ati.” (1 Lengte 22:14)

Thiemgaote Pathien thuphuongtu ahina uva akikouna
bang un chon ding atup uve (1 Sam. 12:3-4). Hijieh chun
mite hon “Pathien midih”, “ja um tah” ti’n ahe ji un ahi 
(1 Sam. 9:6).

Leng 2 leh ngainop umho bou seiji thiemgao
400 chuleh lengpa suongkul ngahpa masang ah 
Micaiah dinsah in aum e (1 Lengte 22:10-13). Mite 
masang a akiliing pon, adingchah in, Pathien in   
ahetsah chu bou asei tan ahi (1 Lengte 22:14).

Athuphuon u januomlou, kisaan nuomlou hon athet
un, tha ding mat ding ago ji un ahi (1 Lengte 22:8, 27). 
Hindan hahsa tah nuoi a aum vang un, kitah tah in 
thuphuon abol un, mite ahetsah phot ji un ahi.

Thiemgao ho eiho bang a lhahsamna nei ngen ahi 
uve; ahin tao jing, Pathien thu nung jing, chuleh
Pathien le amite lhacha a pang jing chu ahi uve
(1 Sam. 12:23; Jer. 42:4).



Lengho kom

Leng din thao 
anu uve
(1 Lengte 19:16)
Thilpha abol 
tieng u leh 
atiilkhou ji uve
(2 Thusimbu 15:8)
Achekhiel tieng u 
leh akidintepi ji 
uve (1 Lengte 21:20)

Thiempu ho kom

Achekhiel tieng u 
leh akidintepi ji 
uve
(Mal. 2:1-2)

Mipi kom

Pathien dei lampi 
akomu pieh ji uve 
(Micah 6:8)
Achonsietna u 
aseipih ji uve       
(Is. 58:1)
Kisih din kouna 
asam ji uve 
(Ezekiel 18:32)

Eiho kom

Thupha 
asapphuong u 
lekhajol ah 
asundoh uve
(2 Thusimbu 
13:22)

THIEMGAO HON ITOBANG NA ATOH JI UM? 
“Nimshi chapa Jehu khu Israel leng din thao ganu’n, chule nang khel a thiemgao din Abel 

Meholah kho a Shaphat chapa Elisha khu thao ganu’n.” (1 Lengte 19:16)

Thiemgao ho natoh
tampi lah a 
hicheng hi hetthei
lom tah chu ahi:



Thulhun Lui a hin numei thiemgao 5 minphah in aum e. Alah uva khat, 
Noadiah, chu thiemgao lhem ahi (Neh. 6:14). Adangkhat, Isaiah jinu, chu 
thiemgao thilpieh achan jieh ham, thiemgaopa jinu ahijieh a thiemgaonu kiti
ham vang akichieh poi (Is. 8:3).

HULDAH. Josiah in ahin
mudoh thah Danbu thudol
thiemgaonu Huldah adong
e. Lengpa tiilkhouna
thumop jong anei e                                       
(2 Lengte 22:14-20).

DEBORAH. Numei thiemgao
ahina ban a, thutan vaihom in 
jong ana pang e. Barak toh
akitho’n Sisera ana kisatpi e. 
Agaljo chun gaothu vahchoi
la’n ana sa’i
(Thutan Vaihomho 4:4-9; 5:1).

MIRIAM. Numei thiemgao
ahina bang in Tuipi San apal
galkai jouvun numeiho lasa
din atiildoh e. Mipite kaihuoi
a pang asopi pasal teni
akithopi e                                         
(Ex. 15:20; Mic. 6:4).



THIEMGAO LHEMHO KIHETNA CHONCHAN IPI UM EM?
“Pakai in ei donbut in, "Thiemgao hon Kei min a jou asei u ahi. Sol in jong kanei pon, thu jong kape poi, 

cheng khat cha’n jong kahou poi. Thilmu asei u jong Keiya kuon ahi poi; athuphuon u jong angaituo u asei u 
ahin, panna bei ahibouve.” (Jeremiah 14:14)

Agaodoh jouse Pathien a kuon chan nei a gaodoh jieng ahipo uve (Jer. 
14:14). Ipi thuphuon anei uva, ibol a asaple u hin tem?

Gaothu phuon ding akiboldoh thu ji uve (Eze. 13:2, 17)
Mipite ngainop ding chacha bou asei uve (Eze. 13:16)

Chonsiet sosal din akamkeh ji po uve (Eze. 13:22)
Chang phatchuompi di hol lele ahi uve (Eze. 13:19)

Pathien a kuon gao changlouva, adihlou khat chu ibol a aphuon lele u 
hin tem? Ama le ama kilhem hi uvin tem? Mi jabol ding dei, sum kihol, 
phatchuompi ding tiho hol lele hi uvin tem?

Thiemgao dihtah in vang mipite chonsiet asosal in, ipi’n alhunkhum
ding hijong leh kitah tah a umkit diuvin kouna asam ji e.

Da umpen tah chu ahileh hiche thiemgao lhemho thusei tahsan a, jui
lele tampi jong umda kitlou ahi. Thiemgao lhemho thusei chun
kihambolna ding le lung opkaina ding ima aseilou jieh chun ngainop um 
asa un ahi. Hinla, hichun thina lampi bou apuilut ding u ahi.



“Solchah ho le thiemgao ho lah a khat jieng
in jong chonsiet bei kahi atipoi. Pathien toh
kinai theipen a hinkho anamang ho, 
henasasa a adihlou khat bol sang a thi jo ing
e tiho, Pathien in van vah le thahatna a
atuom ho chun chonsietna dimset hinkho
anei u aphuong ji uve.  

Tahsa a hin kisuonna neocha jong akoi po 
uvin, amaho a kuon chondihna kuondoh
thei in asei po uve; Christa chondihna bouva
atahsanna u pumpi angamlha ji bouvui.”

EGW (The Acts of the Apostles, p. 561)



ABELAP: GAOTHU PHUONG DIA ELLEN G. WHITE KIKOUNA
Gao thilmu anei masah chun Ellen chun thiemgao natoh tong dia lhinna nei in 
akingaituo poi. Damtheina le lekha jilna lampang a lhasam tah, chuleh kum 17 
bep hi nalai, Ellen chun kouna achan bulhit thei din akigel him him pon ahi.

Anatoh phatah jal chun Adventist 
damtheina le lekha jilna lampang (health 
and education system) bulpat in aum thei
tan, Pathien lhagao sotthouna jal in 
Pathien thu hing jing lekhabu
peh 100,000 val asun doh in,
asimdoh chan thahat kipiehna’n
apang thei in ahi.

Hiva kuon chun kum 20 lhin kah in, gao thilmu tampi ahin anei tan, chuleh ajipa
–James White– panhuna jal in Seventh-day Adventist houbung kibulphu theina
din pan manlu tah ahin la tai (1863 chun hetthei in akiphutdoh tai).

Hapta khat jou bep chun gao thilmu anina ahin nei kit in, amasang a hahsatna
atuo ding musah in aum tai. Taona hatah in amang in, a u le nao teho tiilkhouna
jal in, kouna chu ahin kisaan tai.


	Diapositiva 1
	Diapositiva 2
	Diapositiva 3
	Diapositiva 4
	Diapositiva 5
	Diapositiva 6
	Diapositiva 7
	Diapositiva 8
	Diapositiva 9
	Diapositiva 10

